


  
 127-2014 

ᒪᓕᒐᕋᓛᕆᔭᐅᔪᖅ ᕼᐋᒻᒪᓚᒃᑯᖏᓐᓄᑦ ᑭᒻᒥᕈᑦ ᓄᓇᕗᒻᒥ ᐊᑐᕈᒪᓪᓗᑎᒃ ᐃᓘᓐᓈᓐᓅᖓᔪᓂᒃ 
ᐸᕐᓇᐅᑎᒥᒃ ᑐᓐᖓᕕᖃᕐᓗᓂ ᐱᕕᖃᖅᑎᑦᓯᒍᑕᐅᔪᓂᒃ   , 
RSNWT, 1988, c. P-7, s.4..  

ᐃᒪᐃᒻᒪᑦ ᑲᑎᒫᔨᑦ ᕼᐋᒻᒪᓚᒃᑯᖏᓐᓂ ᑭᒻᒥᕈᑦ ᐸᕐᓇᐃᖅᓯᒪᒻᒪᑕ ᐃᓘᓐᓈᓅᖓᔪᓂᒃ ᐸᕐᓇᐅᑎᓂᒃ, 
ᑕᐃᔭᐅᔪᓂᒃ “ᑭᒻᒥᕈᑦ ᓄᓇᓕᓐᓄᑦ ᐸᕐᓇᐅᑎ”, ᑐᓐᖓᕕᒋᑦᓱᒋᑦ  ;  

ᒫᓐᓇ ᑕᐃᒪᐃᒻᒪᑦ, ᑲᑎᒪᔨᖏᑦ ᕼᐋᒻᒪᓚᒃᑯᖏᓐᓂ ᑭᒻᒥᕈᑦ, ᑲᑎᒪᓂᖃᖅᓱᑎᒃ ᐋᖅᑮᕗᑦ ᐃᒫᒃ: 

1. ᐅᐃᒍ 1, 2, 3 ᐅᕙᓂ ᒪᓕᒐᕋᓛᕐᒥ ᐃᓚᒋᔭᐅᔪᑦ ᐆᒧᖓ ᒪᓕᒐᕋᓛᕐᒧᑦ.  
2. ᐅᓇ ᒪᓕᒐᕋᓛᖅ ᑕᐃᔭᐅᒍᓐᓇᖅᑐᖅ “ᑭᒻᒥᕈᑦ ᓄᓇᓕᓐᓄᑦ ᐸᕐᓇᐅᑎ”; 
3. sN moZC~M6 xgoD>m6g6 s9lzi WzJx8i sco>m6bs2X5. 
4. ᒪᓕᒐᕋᓛᑦ ᓈᓴᐅᑎᓖᑦ 92-206 ᕼᐋᒻᒪᓚᒃᑯᖏᓐᓂ ᑭᒻᒥᕈᑦ, ᐊᒻᒪᓗ ᐊᖅᑭᒋᐊᕈᑕᐅᔪᓕᒫᑦ 

ᐃᓗᐊᓂ, ᒫᓐᓇ ᐃᓇᖏᖅᑕᐅᕗᑦ.  

ᐅᖃᓕᒫᖅᑕᐅᔪᖅ ᓯᕗᓪᓕᖅᐹᒥ ᐅᓪᓗᖓᓂ 23 ᔮᓐᓄᐊᕆ, 2014 
_______________________               ______________________ 
ᒪᐃᔭ       ᐊᓪᓚᑎᒻᒪᕆᒃ 
 
ᑐᓴᐅᒪᔭᐅᑎᑕᐅᓚᐅᖅᓱᓂᓗ ᑭᓇᒃᑯᑐᐃᓐᓇᐃᓪᓗ ᓈᓚᓐᓂᖃᓚᐅᖅᓱᑎᒃ, ᐅᖃᓕᒫᖅᑕᐅᔪᖅ 
ᐊᐃᑉᐸᖓᓂ ᐅᕙᓂ ᐅᓪᓗᕐᒥ, _______, 201_ 
_______________________               _______________________ 
ᒪᐃᔭ       ᐊᓪᓚᑎᒻᒪᕆᒃ 
 

ᓈᒻᒪᒋᔭᐅᔪᖅ ᒥᓂᔅᑕᖓᓐᓄᑦ ᓄᓇᓕᓐᓂ ᒐᕙᒪᓕᕆᔩᑦ ᐅᕙᓂ ᐅᓪᓗᕐᒥ, _________________, A.D.  

 
YYYYYYYYYYYYYYYYYYYYYYYYYYYYYY  

ᒥᓂᔅᑕ 
 

ᐅᖃᓕᒫᖅᑕᐅᔪᖅ ᐱᖓᔪᐊᓐᓂ ᐅᕙᓂ ᐅᓪᓗᕐᒥ _______________________________________, 
2014 
 

____________________________________  ______________________________ 
ᒪᐃᔭ         ᐊᓪᓚᑎᒻᒪᕆᒃ 

 1  

1.1   

ᐱᔾᔪᑕᐅᔪᖅ ᑭᒻᒥᕈᑦ ᓄᓇᓕᓐᓄᑦ ᐸᕐᓇᐅᑎᒥ ᓇᓗᓇᐃᔭᐃᓂᖅ ᑲᑎᒪᔩᑦ ᐊᑐᐊᒐᖏᓐᓂᒃ 
ᐊᐅᓚᑦᓯᓂᕐᒧᑦ ᑕᖏᓕᓐᓂᒃ ᐱᕙᓪᓕᐊᓂᖏᓐᓂᒃ ᕼᐊᒻᒪᓚᒃᑯᑦ ᐊᕐᕌᒍᓄᑦ ᐊᕙᑎᓄᑦ ᐊᒡᒋᖅᑐᓄᑦ 
2034-ᒧᑦ. ᓄᓇᓕᓐᓂ ᐸᕐᓇᐅᑏᑦ ᓴᖅᑭᖅᑕᐅᓯᒪᔪᑦ ᓄᓇᓕᓐᓂ ᑐᑭᓯᓂᐊᕐᓂᕐᒧᑦ ᐊᐅᓚᓂᒃᑯᑦ 
ᑕᑯᑦᓴᐅᑎᑦᓯᑦᓱᑎᓪᓗ ᑭᓐᖒᒪᒋᔭᐅᔪᓂᒃ ᐱᔪᒪᔭᐅᔪᓂᓪᓗ ᓄᓇᓕᓐᓂᒃ. ᓄᓇᓕᓐᓂ ᐸᕐᓇᐅᑎ 
ᐱᕈᖅᐸᓪᓕᐊᓲᖅ ᑐᓐᖓᕕᖃᖅᓱᓂ ᐸᕐᓇᐅᑎᐅᕙᒌᖅᓯᒪᔪᓂᒃ, ᐃᓚᒍᑦᓯᐅᔾᔭᐅᑦᓱᑎᒃ ᓄᑖᑦ 
ᐊᓂᒍᕋᓱᐊᕆᐊᓖᑦ, ᐃᓱᒫᓘᑕᐅᔪᑦ ᑭᓐᖒᒪᒋᔭᐅᔪᓪᓗ ᓇᓗᓇᐃᖅᑕᐅᔪᑦ ᓄᓇᓕᓐᓄᑦ.

1.2    

ᓄᓇᓕᓐᓄᑦ ᐸᕐᓇᐅᑎᓄᑦ ᐊᑐᐊᒐᐃᑦ ᐱᓯᒪᔪᑦ ᐊᑑᑎᖃᖅᑐᕆᔭᐅᔪᓂᒃ ᓄᓇᓕᓐᓂᒃ 
ᓂᕆᐅᒋᔭᐅᔪᓂᓪᓗ ᖃᓄᖅ ᐱᕈᖅᐸᓪᓕᐊᓂᖃᕋᔭᕐᒪᖔᖅ. ᑐᕌᒐᐃᑦ ᓴᖅᑭᖅᑕᐅᓯᒪᔪᑦ ᓄᓇᓕᓐᓂ 
ᐸᕐᓇᐅᑎᒧᑦ ᐃᒪᐃᓕᖓᔪᑦ:  
 

1. ᐱᕙᓪᓕᐊᓂᖃᑦᓯᐊᕐᓗᓂ ᓴᖅᑭᐸᓪᓕᐊᔪᑦ ᐊᑦᑕᓇᓐᖏᑦᑑᖁᓪᓗᒋᑦ, 
ᖃᓄᐃᓐᖏᑦᓯᐊᕐᓗᑎᒃ, ᐃᖏᕐᕋᓗᑎᒃ, ᐊᒻᒪᓗ ᑕᑯᒥᓇᕐᓗᓂ ᓄᓇᓖᑦ ᑕᑯᑦᓴᐅᑎᑦᓯᓗᓂ 
ᓄᓇᓕᓐᓂᒃ ᐊᑐᖅᑐᖁᑎᒋᔭᐅᔪᓂᒃ ᐱᖅᑯᓯᕆᔭᐅᔪᓂᓪᓗ.  
 

2. ᖃᐅᔨᒪᔭᐅᑎᑦᓯᓂᖅ ᐸᕐᓇᐅᑎᓂᒃ ᐊᖅᑯᑕᐅᒍᓐᓇᕐᓂᖏᓐᓂᒃ ᑲᔪᓯᓂᖃᑦᓯᐊᖅᑐᓂᒃ 
ᖃᓄᖅᑑᕐᓂᐅᔪᓄᑦ ᐱᔾᔪᑎᖃᖅᑐᓂᒃ ᓄᓇᐅᑉ ᐊᑐᖅᑕᐅᓂᖓᓂᒃ ᐱᕙᓪᓕᐊᓂᖓᓂᓪᓗ 
ᓄᓇᓖᑦ. 

 
3. ᖃᐅᔨᓴᑦᓯᐊᕐᓂᖅ ᐊᒥᒐᓐᖏᒃᑲᓗᐊᒪᕐᖔᖅ ᖃᓄᐃᑦᑐᑐᐃᓐᓇᐃᑦ ᓄᓇᐃᑦ 

ᓱᓇᑐᐃᓐᓇᕐᓄᑦ ᓱᓇᑐᐃᓐᓇᕐᓄᑦ ᐊᑐᖅᑕᐅᓂᐊᖅᑐᓄᑦ ᐃᑲᔪᖅᓯᒍᑕᐅᓗᑎᒃ 
ᐱᕈᖅᐸᓪᓕᐊᓂᕐᒧᑦ ᐊᒻᒪᓗ ᐊᓯᔾᔨᐸᓪᓕᐊᓂᖓᓄᑦ ᓄᓇᓖᑦ.  

 
4. ᐱᕈᖅᐸᓪᓕᐊᓗᑎᒃ ᓄᓇᓖᑦ ᐊᑐᖅᑐᖁᑎᒋᔭᖏᑦ ᐃᓚᐅᑎᓐᓂᒃᑯᑦ 

ᐊᑕᐅᓯᐅᖃᑎᒌᓐᓂᒃᑯᓪᓗ ᐃᑲᔪᖅᓯᓂᒃᑯᑦ ᓄᓇᓕᓐᓂ ᐊᐅᓚᓂᐅᔪᓂᒃ ᐊᒻᒪᓗ ᓄᓇᓕᓐᓂ 
ᖃᑭᒪᓇᓱᐊᕐᓂᐅᑉ ᐱᕙᓪᓕᐊᓂᖓᓂᒃ. 

 
5. ᓴᐳᔾᔨᓂᖅ ᑲᔾᔮᓇᕐᓂᖏᓐᓂᒃ “ᓄᓇ” ᓴᐳᑎᓗᒋᑦ ᐃᒪᕐᒧᑦ ᓵᓐᖓᔪᑦ, ᐸᐸᑦᓯᐊᕐᓗᒍᓗ ᓯᓈ 

ᑕᓰᓪᓗ ᓯᓂᖏᑦ ᑭᓇᒃᑯᑐᐃᓐᓇᕐᓄᑦ ᐊᑐᖅᑕᐅᖃᑦᑕᕐᓂᐊᖅᑎᓪᓗᒋᑦ 
ᐱᖅᑯᓯᑐᖃᕐᓅᖓᔪᓄᓪᓗ.    

1.3   

ᓄᓇᓕᓐᓂ ᐸᕐᓇᐅᑎ ᐊᐅᓚᔾᔭᑦᑕᐅᓯᒪᔪᖅ ᒪᓕᒐᕋᓛᒃᑯᑦ. ᐊᓯᔾᔨᖅᑕᐅᒍᓐᓇᖅᑐᖅ ᐸᕐᓇᐅᑎ 
ᐋᖅᑭᒋᐊᖅᑕᐅᓗᑎᒃ ᒪᓕᒐᕋᓛᑦ ᑐᓐᖓᕕᒋᑦᓱᒋᑦ   . ᓄᓇᓕᓐᓂ 
ᐸᕐᓇᐅᑎ ᕿᒥᕐᕈᔭᐅᒋᐊᓕᒃ ᓄᑖᕈᕆᐊᖅᑕᐅᖃᑦᑕᕐᓗᓂ ᐊᕐᕌᒍᐃᑦ ᑕᓪᓕᒪᑦ ᐊᓂᒍᕋᐃᑉᐸᑕ 
ᑕᐃᒪᐃᑦᓴᕆᐊᖃᕐᓂᖓ ᒪᓕᓪᓗᒍ   , ᑭᓪᓕᓕᐅᕆᓂᕐᒧᑦ 
ᒪᓕᒐᕋᓛᕐᒥᒃ ᐊᐅᓚᔾᔭᑦᑕᐅᔪᖃᕐᓂᐊᕐᒥᔪᖅ ᐱᔾᔪᑕᐅᓪᓗᓂ ᐊᑐᓕᖅᑎᑦᓯᓂᖅ ᓄᓇᓗᓇᐃᖅᓯᒪᔪᓂᒃ 
ᐊᑐᐊᒐᕐᓂᒃ ᑐᓐᖓᕕᒋᑦᓱᒋᑦ ᓄᓇᓕᓐᓂ ᐸᕐᓇᐅᑏᑦ. ᓄᓇᓕᓐᓂ ᐸᕐᓇᐅᑏᑦ ᐱᖃᓯᐅᔾᔨᔪᑦ ᐅᐃᒍ 1 
(ᐸᕐᓇᓐᓂᖅ ᐊᑐᐊᒐᕐᒧᑦ ᑎᑎᖅᑲᐃᑦ), ᐅᐃᒍ 2 (ᓄᓇᓕᓐᓂ ᐸᕐᓇᐅᑎ ᑭᓪᓕᓕᐊᖑᓯᒪᔪᓄᓪᓗ 
ᓄᓇᓐᖑᐊᖅ) ᐊᒻᒪᓗ ᐅᐃᒍ 3 (ᐃᓘᓐᓈᒍᑦ ᓄᓇᒥᒃ ᐊᑐᕐᓂᕐᒧᑦ ᓄᓇᓐᖑᐊᖅ). 

  2,     

ᐅᓇ ᐸᕐᓇᑕᐅᑎᓪᓗᒍ ᐸᕐᓇᐅᑎ, ᐃᓄᖏᑦᑕ ᐊᒥᓲᓂᖏᑦ ᑭᒻᒥᕈᑦ 455-ᖑᔪᔪᑦ ᐃᓄᖏᑦ. ᐅᓇ 
ᐸᕐᓇᐅᑎ ᑐᓐᖓᕕᖃᖅᑐᖅ ᓯᕗᓂᑦᑎᓐᓂ ᐃᓄᖃᕋᔭᖅᑐᓂᒃ 591 ᐃᓄᓐᓂᒃ 2034-ᖑᓕᖅᐸᑦ. 
ᓇᓚᐅᑦᓵᖅᑕᐅᓯᒪᒻᒥᔪᖅ ᓱᓕᒃᑲᓐᓂᖅ 67-ᓂᒃ ᐃᓪᓗᓂᒃ ᐱᑕᖃᕆᐊᖃᕐᓂᐊᕆᐊᖓ ᑎᑭᐅᑎᓂᐊᕈᑎᒃ 
ᓂᕆᐅᒋᔭᐅᔪᓄᑦ ᐊᒥᓱᓐᖑᐹᓪᓕᕐᓂᐅᓂᐊᖅᑐᓄᑦ, ᑕᑯᑦᓴᐅᓪᓗᓂ ᑭᓐᖒᒪᑦᓯᓂᖅ ᒥᑦᓵᓃᑦᑐᓂᒃ 3 
hectares ᐊᖏᓂᓕᓐᓂᒃ ᓄᓇᓂᒃ ᐊᖏᕐᕋᑦᓴᓂᒃ ᐃᓪᓗᓕᐅᕐᕕᑦᓴᓂᒃ. ᐊᒻᒪᓗ, 
ᐃᓚᒍᑦᓯᐅᑎᓯᒪᑦᓯᐊᕐᓗᑎᒃ ᓴᓐᓇᕖᑦ, ᑮᓇᐅᔭᐅᓕᐊᕋᓱᐊᕐᕖᑦ, ᐊᒻᒪᓗ ᓄᓇᓕᓐᓂ ᐊᑐᖅᑕᐅᕙᑦᑐᑦ 
ᑐᑦᓯᕌᖑᓯᒪᔪᑦ ᑎᑭᐅᑎᓯᒪᒍᓐᓇᖁᓪᓗᒋᑦ ᐊᑯᓃᖅᑐᒨᖓᔪᓄᑦ ᑭᓐᖒᒪᒋᔭᐅᔪᓄᑦ. ᐊᑐᐊᒐᖏᑦ ᑲᑎᒪᔩᑦ 
ᐅᑯᐊ:  

a) ᐸᕐᓇᐅᑎᖃᕐᓂᖅ 2034-ᒥ ᐃᓄᓕᒻᒧᑦ 591-ᓂᒃ. 
b) ᓇᓗᓇᐃᔭᐃᓂᖅ ᓈᒻᒪᑦᑐᒥᒃ ᓄᓇᒥᒃ ᓄᓇᓕᓐᓂ ᐸᕐᓇᐅᑎᓂ ᑎᑭᐅᑎᒍᓐᓇᖁᓪᓗᒋᑦ 

ᑭᓐᖒᒪᒋᔭᐅᔪᓄᑦ ᓂᕆᐅᒋᔭᐅᔪᓄᑦ ᐃᓄᐃᑦ ᐊᒥᓲᓂᕆᒐᔭᖅᑕᖏᓐᓄᑦ 2034-ᒥ.  
c) ᕿᒥᕐᕈᓗᑎᒃ ᓄᓇᓕᓐᓄᑦ ᐸᕐᓇᐅᑎᓂᒃ ᐊᕐᕌᒍᐃᑦ ᑕᓪᓕᒪᑦ ᐊᓂᒍᖅᐸᑕ, 2019-ᒥ, 

ᕿᒥᕐᕈᔭᐅᒃᑲᓐᓂᕐᓗᓂ ᖃᓄᑎᒋ ᐱᕈᖅᐸᓪᓕᐊᓂᖃᕐᒪᖔᖅ ᓱᓇᐃᓪᓗ ᓄᓇᓕᓐᓂ 
ᑭᓐᖒᒪᒋᔭᐅᒻᒪᖔᑕ.  

d) ᑲᑎᒪᔩᑦ ᐊᐅᓚᓂᖃᕐᓂᐊᖅᑐᑦ ᓄᓇᓄᑦ ᓄᑖᓄᑦ ᐃᒫᒃ:  
 

i.) 2014 - 2019:
ᓴᓇᓂᖅ ᑕᕝᕙᐅᒌᖅᑐᓂ ᓱᓇᑐᖃᓐᖏᑦᑐᓂᒃ ᓄᓇᓄᑦ ᑭᓪᓕᒋᔭᐅᔪᓂ ᐃᓗᐊᓂ 
ᐃᓪᓗᖃᕐᕕᐅᑉ.’
ᐱᕙᓪᓕᐊᑎᑦᓯᓂᖅ ᐊᐅᓚᓂᖅ 1-ᒥᒃ ᐃᓪᓗᖃᐅᕐᕕᑦᓴᒥᒃ.
ᐱᕙᓪᓕᐊᑎᑦᓯᓂᖅ ᐃᓂᐅᔪᓂᒃ ᓴᓐᓇᕕᐅᔪᒥ ᐃᓪᓗᖃᐅᕐᕕᑦᓴᒥ ᓴᓂᐊᓂ ᐊᐅᓚᖃᕐᕕᐊᓘᑉ. 

ii.) 2019– 2024
ᐱᕙᓪᓕᐊᑎᖅᓯᓂᖅ ᐊᐅᓚᓂᖅ 2-ᒥᒃ ᐃᓗᖃᐅᕐᕕᑦᓴᒥ. 
ᐱᕙᓪᓕᐊᑎᑦᓯᓂᖅ ᐃᓂᐅᔪᓂᒃ ᓴᓐᓇᕕᓐᓄᑦ ᐃᓪᓗᖃᐅᕐᕕᑦᓴᒥ ᐊᖅᑯᑎᒥᓪᓗ ᑐᕌᖓᔪᒥᒃ 
ᐊᑦᓯᕕᒻᒧᑦ.  

iii.)2024 – 2034

e) ᐱᕙᓪᓕᐊᑎᑦᓯᓂᖅ ᐊᐅᓚᓂᖅ 3 ᓄᓇᒥᒃᑲᑎᒪᔩᑦ ᐊᓯᔾᔩᒍᓐᓇᖅᑐᑦ ᐊᐅᓚᓂᖓᓂᒃ 
ᐱᕙᓪᓕᐊᓂᐅᑉ ᐋᖅᑭᒋᐊᕆᐊᑐᒐᓂ ᐸᕐᓇᐅᑎ.  

ᐅᑯᐊ ᐊᑐᐊᒐᐃᑦ ᑲᑎᒪᔨᑦ ᐊᑑᑎᔪᑦ ᐃᓘᓐᓇᖏᓐᓄᑦ ᐱᕙᓪᓕᐊᓂᓕᒫᖏᓐᓄᑦ ᕼᐋᒻᒪᓚᒃᑯᑦ 
ᖃᓄᐃᓕᖓᒐᓗᐊᖅᐸᑦ ᓄᓇᐅᑉ ᓇᓗᓇᐃᖅᑕᐅᓯᒪᓂᖓ:   
 

a) ᐱᕙᓪᓕᐊᑎᑕᐅᓂᖏᑦ ᓄᓇᐃᑦ ᐃᓂᐅᔪᑦ ᑐᓐᖓᕕᖃᖅᑐᑦ ᐅᑯᓇᓐᖓᑦ ᐱᕙᓪᓕᐊᓂᕐᒧᑦ 
ᐊᑐᐊᒐᕐᓂᒃ: 

i.) ᐱᔨᑦᓯᖅᑕᐅᓂᕐᒧᑦ ᑲᓲᒪᓂᓕᒫᑦᓯᐊᑦ ᐃᓪᓗᒧᑦ ᐊᑐᐃᓐᓇᐅᑦᓯᐊᕆᐊᓖᑦ ᐃᓪᓘᑉ ᓯᕗᕌᓂ 
ᐃᓂᐅᔪᓕᒫᓂ ᑲᑎᒪᐅᕐᓗᑎᒃ, ᐊᔪᕐᓇᓐᖏᒐᐃᑉᐸᑦ.

ii.) ᐃᓪᓗᐃᑦ ᓄᑖᑦ ᓴᓇᔭᐅᔪᑦ ᐹᖏᑦ ᐊᔪᕐᓇᓐᖏᒐᐃᑉᐸᑦ, ᐃᑎᖅᑕᕐᕕᓪᓗᐊᑕᖏᑦ ᓂᒋᕐᒧᑦ 
ᓂᒋᖅᐸᓯᒻᒧᑦ ᑲᓇᓐᓇᖅᐸᓯᒻᒨᖓᔪᑦ ᓵᓐᖓᑦᑕᐃᓕᓂᐊᖅᑐᑦ ᐊᐱᓂᕐᒨᖓᔪᓂᒃ 
ᐊᑑᑎᓐᖏᒃᑲᓐᓂᖃᓪᓗᒋᑦ. 

iii.) ᐃᓪᓗᐃᑦ ᐃᓂᖃᕐᓂᐊᖅᑐᑦ ᑐᓐᖓᕕᖃᕐᓗᑎᒃ ᐅᖓᓯᓐᓂᐅᒋᐊᓕᒃ 
ᓇᓗᓇᐃᖅᑕᐅᓯᒪᔪᓂᒃ ᑭᓪᓕᒋᔭᐅᔪᓅᖓᔪᓄᑦ. 

iv.) ᓇᐅᑐᐃᓐᓇᖅ ᐃᓪᓗ ᐅᖓᑖᓃᖅᑐᖅ 500 m2 ᓇᑎᖓᑕ ᐊᖏᓂᖓ 
ᐃᓱᒪᒋᔭᐅᖃᓯᐅᑎᒋᐊᓕᒃ ᐊᓄᕆᒧᑦ ᐊᑦᑐᖅᑕᐅᓂᐅᒍᓐᓇᖅᑐᓂᒃ ᐊᕙᑖᓂᒃ. ᐊᓄᕆᒥᒃ 
ᖃᐅᔨᕐᓂᖃᕆᐊᖃᑐᐃᓐᓇᕆᐊᓕᒃ ᐱᕙᓪᓕᐊᔪᓕᕆᔨ.

v.) ᑰᕝᕕᖃᕆᐊᓕᒃ ᐋᖅᑭᑦᑕᐅᓂᐊᖅᓱᑎᓪᓗ ᐃᓂᒋᔭᐅᔪᓄᑦ ᐊᖅᑭᒋᔭᐅᔪᓄᑦ.
vi.) ᓇᒥᑐᐃᓐᓇᖅ ᓄᓇᒥ ᑐᐊᐸᓕᖅᑕᐅᑉᐸᑦ, ᑰᕝᕖᑦ ᑐᕌᖓᓂᐊᖅᑐᖅ 

ᑭᓇᒃᑯᑐᐃᓐᓇᕐᓅᖓᔪᒧᑦ ᐊᖅᑯᑎᒧᑦ, ᐋᒡᒐᐅᒐᓗᐊᖅ ᐊᓯᐊᒍᑦ ᐋᖅᑮᑉᐸᑦ 
ᐱᕙᓪᓕᐊᔪᓕᕆᔨ. ᐊᔪᕐᓇᓐᖏᒐᐃᑉᐸᑦ, ᑰᕝᕕᓐᓄᑦ ᑐᕌᒐᐅᔪᑦ ᐃᓂᖃᕆᐊᖃᓐᖏᑦᑐᖅ 
ᐊᐅᓚᔾᔪᑎᓄᑦ ᐃᓂᒋᔭᐅᖏᓐᓇᖅᑐᓂ ᐊᑐᖃᑎᒌᕝᕕᐅᔪᓂᓘᓐᓃᑦ ᓄᓇᓂ.

vii.) ᐊᖅᑯᑏᑦ ᓯᕕᑦᑐᕆᐊᕈᓐᓇᕐᒥᔪᑦ ᓯᕕᑦᑐᕆᐊᕆᐊᖃᕈᑎᒃ ᓄᓇ ᐱᕙᓪᓕᐊᑎᑕᐅᑎᓪᓗᒍ 
ᐋᖅᑭᒋᐊᖅᑕᐅᑎᓪᓗᒍᓘᓐᓃᑦ ᐃᓂᒋᔭᐅᔪᖅ ᐊᖅᑯᑎ ᓯᕕᑐᓂᖓ 16 ᒦᑕᓂᒃ 
ᒥᑭᓂᖅᓴᐅᑉᐸᑦ.  

b) ᐊᐅᓚᔾᔪᑎᓕᕆᕕᒃ ᐅᕝᕙᓘᓐᓃᑦ ᑐᓴᐅᒪᖃᑦᑕᐅᓕᕆᔾᔪᑏᑦ ᐃᓪᓗᐃᑦ ᐱᕕᖃᖅᑎᑕᐅᓂᐊᖅᑐᑦ 
ᓇᒥᑐᐃᓐᓇᖅ ᓄᓇᒥᒃ ᐊᑐᕋᑦᓴᐅᓂᕋᖅᑕᐅᔪᓂ. ᐊᓯᖏᑦ ᓇᓗᓇᐃᖅᑕᐅᓯᒪᔪᑦ ᐊᑐᖅᑐᐊᖅᑐᑦ 
ᐊᐅᓚᔾᔪᑎᓅᖓᔪᓄᑦ ᑐᓴᐅᒪᖃᑦᑕᐅᑎᓂᕐᒧᓪᓘᓐᓃᑦ ᐅᐊᔭᓄᑦ, ᑲᓱᕐᕕᐅᔪᑦ ᐊᖅᑯᑏᑦ 
ᓯᓚᑖᓂ, ᓇᓗᓇᐃᖅᓯᒪᔪᑦ ᓯᓇᕐᔪᐊᓂ ᐊᖅᑯᑏᑦ ᐊᒻᒪᓗ ᐃᓂᒋᔭᐅᔪᓄᑦ ᐅᐊᔭᐃᑦ, 
ᐊᑐᖅᑕᐅᓂᐊᖅᑐᑦ ᐅᐊᔭᖃᕐᕕᐅᓗᑎᒃ ᐊᑦᓯᓂᖅᐹᒥᒃ ᓱᓇᖃᕐᓂᖃᐅᕐᓗᓂ, ᑕᐃᒫᒃ 
ᓇᓗᓇᐃᖅᑕᐅᓯᒪᒻᒪᑦ ᐊᐅᓚᔾᔪᑎᓕᕆᓂᕐᒧᑦ ᑯᐊᐳᕇᓴᒃᑯᑦ ᐊᑐᖃᑎᒌᓐᓂᕐᒧᑦ 
ᐊᖏᖃᑎᒌᒍᑎᖓᓐᓂ. 

c) ᕼᐋᒻᒪᓚᒃᑯᑦ ᓄᐊᑦᓯᕙᓐᓂᐊᖅᑐᑦ ᐊᐳᒻᒥᒃ ᐃᓂᐅᔪᓂ ᐊᓄᕆᒥᒃ ᓄᖅᑲᐅᒥᑎᑦᓯᔪᑦᓴᓂᒃ 
ᐊᐱᒐᔭᕐᓂᕐᒧᑦ ᐅᐱᕐᖔᒥ ᐊᐅᑉᐸᓪᓕᐊᑉᐸᑦ ᑕᐅᓄᖓᑦᓯᐊᖅ ᑰᒍᓐᓇᓈᕆᐊᕐᓗᒋᑦ ᑰᕝᕕᓐᓄᑦ 
ᐅᕝᕙᓗ ᐃᒪᐅᑉ ᒥᑦᓵᓄᑦ. 

d) ᕼᐋᒻᒪᓚᒃᑯᑦ ᓄᐊᑦᓯᑦᑕᐃᓕᒪᓂᐊᖅᑐᑦ ᐊᐳᒻᒥᒃ ᐃᓗᐊᓂ 30.5 ᒦᑕᐃᑦ (100 ᐃᑎᒐᓗᐊᑦ) 
ᐃᒪᕐᒧᑦ ᐊᖅᑯᑕᐅᔪᓄᑦ.

e) ᐊᑦᓯᓂᖅᐹᖅ ᐅᖓᓯᓐᓂᐅᒍᓐᓇᖅᑐᖅ 30.5 ᒦᑕᐃᑦ (100 ᐃᑎᒐᓪᓗᐊᑦ) 
ᑲᔪᓯᑎᑕᐅᓂᐊᖅᑐᖅ, ᐋᒡᒐᐅᒐᓗᐊᖅ ᐋᖅᑭᑦᓯᒪᔭᖏᑦᑎᒍᑦ ᕼᐋᒻᒪᓚᒃᑯᑦ ᑲᑎᒪᔨᖏᑦᑕ 
ᑐᑭᖏᓐᓄᑦ ᒪᓕᒐᖏᓐᓄᓪᓗ. 

f) ᕼᐋᒻᒪᓚᒃᑯᑦ ᓴᐳᔾᔨᓂᐊᖅᑐᑦ ᐃᓗᕕᖃᕐᕕᐅᔪᓂᒃ ᐃᓂᒋᔭᐅᔪᓂᓪᓗ ᐃᑦᓴᕐᓂᑕᕐᓄᑦ, 
ᐃᓅᓂᕐᒨᖓᔪᓄᑦ, ᐃᓄᒥᓂᖅᑕᓕᓐᓂᒃ, ᐅᕝᕙᓗ ᐃᑦᓴᕐᓂᑕᕐᓂᒃ ᐊᓚᒡᒐᐃᑦᑐᓂᒃ 
ᐅᓚᕕᑕᐅᓂᕐᒥᒃ. ᐱᕙᓪᓕᐊᓂᖅᑕᖃᖅᐸᑦ ᑕᐃᒪᐃᑦᑐᓂ ᓄᓇᓂ ᖃᓂᒋᔭᖏᓐᓂᓘᓐᓃᑦ 
ᒪᓕᒋᐊᖃᕐᓂᐊᖅᑐᑦ    , 2001 
ᓄᓇᕗᒻᒥ ᒪᓕᒐᕐᔪᐊᕐᒥ (ᑲᓇᑕ).   

g) ᕼᐋᒻᒪᓚᒃᑯᑦ ᐃᓇᑦᓯᒋᐊᓖᑦ ᐱᕙᓪᓕᐊᑎᑦᓯᓂᕐᒥᒃ ᐊᑐᓗᐊᓐᖏᑦᑐᓂᒃ ᐅᖅᓱᐊᓗᓐᓂᒃ, 
ᐆᒻᒪᖅᑯᑎᖏᑦ ᐃᖏᕐᕋᑦᓯᐊᕐᓗᑎᒃ ᐊᒻᒪᓗ ᐃᓱᒪᒋᔭᐅᓗᓂ ᐊᓯᐊᒍᑦ ᐊᑐᕈᓐᓇᕐᓂᖅ ᐊᐅᒪᓂᒃ 
ᖃᐅᔨᒪᔭᕆᐊᓕᑦᑎᒎᖓᔪᖅᑎᒍᑦ. 

h) ᕼᐋᒻᒪᓚᒃᑯᑦ ᐱᓕᕆᖃᑎᖃᕐᓂᐊᖅᑐᑦ ᓄᓇᕗᒻᒥ ᐸᕐᓇᐃᔨᒃᑯᓐᓂᒃ ᖃᐅᔨᓴᑦᓯᐊᕐᓗᑎᒃ ᑭᒻᒥᕈᑦ 
ᓄᓇᓕᓐᓄᑦ ᐊᕐᓇᐅᑎ ᐊᒻᒪᓗ ᓯᕗᓂᑦᑎᓐᓂ ᕿᑭᖅᑖᓗᒻᒥ ᓄᓇᔪᒃ ᐊᑐᓂᕐᒧᑦ ᐸᕐᓇᐅᑏᑦ 
ᐊᔾᔨᒌᒐᓗᐊᕐᒪᖔᑎᒃ.

4.1  

ᐊᖏᕐᕋᖃᕐᕕᑦᓴᐃᑦ ᓇᓗᓇᐃᖅᑕᐅᓂᖏᑦ ᐊᑐᐃᓐᓇᐅᑎᑦᓯᒻᒪᑕ ᓄᓇᒥᒃ 
ᐊᖏᕐᕋᖃᕐᕕᑦᓴᓪᓗᐊᑕᐅᑎᓪᓗᒋᑦ, ᑭᓯᐊᓂ ᐱᕕᖃᖅᑎᑦᓯᒐᓗᐊᕐᒥᑦᓱᑎᒃ ᐊᖏᓈᖅᓯᒪᔪᐊᓘᓐᖏᑦᑐᓄᑦ 
ᐊᑑᑎᒍᓐᓇᕐᕕᖏᓐᓄᑦ ᐊᖏᖅᑕᐅᖅᑳᓚᐅᖅᑎᓪᓗᒋᑦ ᑲᑎᒪᔨᓄᑦ. ᐊᑐᐊᒐᖏᑦ ᑲᑎᒪᔩᑦ ᑐᕌᒐᓖᑦ 
ᐊᑐᐃᓐᓇᐅᑎᑦᓯᓂᕐᒥᒃ ᓈᒻᒪᑦᑐᓂᒃ ᓄᓇᓂᒃ ᐊᖏᕐᕋᖃᕐᕕᑦᓴᖅ ᐱᔾᔪᑕᐅᓪᓗᓂ, ᓴᓇᓗᑎᒃ 
ᐊᑦᑕᓐᖏᑦᑐᓂᒃ ᐃᓅᖃᑎᒌᕝᕕᑦᓴᓂᒃ ᐊᒻᒪᓗ ᓴᐳᔾᔨᓗᑎᒃ ᐊᖏᕐᕋᖃᕐᕕᑦᓴᓂᒃ ᐊᓯᖏᓐᓂᒃ 
ᐱᕙᓪᓕᐊᓂᐅᔪᓂᒃ. ᐊᑐᐊᒐᖏᑦ ᑲᑎᒪᔩᑦ ᐅᑯᐊ:  
 

a) ᐊᖏᕐᕋᖃᕐᕕᑦᓴᒥ ᓇᓗᓇᐃᖅᑕᐅᔪᑦ ᐊᑐᖅᑕᐅᓪᓗᐊᑕᕐᓂᐊᖅᑐᑦ ᐃᓪᔾᓗᓄᑦ 
ᖃᓄᐃᑦᑐᑐᐃᓐᓇᕐᓄᑦ ᓇᔪᖅᑕᐅᒍᓐᓇᖅᑐᓄᑦ. ᐊᓯᖏᓐᓄᓪᓗ ᐊᖏᕐᕋᖃᕐᓂᕐᒨᖓᔪᓄᑦ ᓲᕐᓗ 
ᓇᔪᒐᐃᑦ ᖃᓄᐃᑦᑐᑐᐃᓐᓇᕐᓄᑦ, ᐊᖏᕐᕋᕆᔭᐃᑦ ᓇᔪᒐᐃᑦ, ᐅᕝᕙᓗ ᓯᓂᑦᑕᕐᕕᖃᕈᓐᓇᕐᓗᓂ. 

b) ᐊᖏᕐᕋᖃᕐᕕᓐᓄᑦ ᐱᕙᓪᓕᐊᓂᐅᔪᖅ ᐊᐅᓚᓂᖃᕐᓂᐊᖅᑐᖅ ᑐᕌᒐᓪᓗᐊᑕᖃᕐᓗᓂ 
ᐊᑦᓯᓂᖅᐹᓂᒃ 2.5 hectares ᓱᓇᑕᖃᓐᖏᑦᑐᒥᒃ ᕿᓐᖑᒻᒥᒐᖅᓯᒪᔪᒥᒃ 
ᐊᑐᐃᓐᓇᖅᑕᖃᕋᓗᐊᕐᒪᖔᖅ ᑕᐃᒪᓐᖓᓕᒫᖅ. ᐊᖏᕐᕋᖃᕐᕕᑦᓴᐃᑦ ᐱᕙᓪᓕᐊᑎᑕᐅᓂᐊᖅᑐᑦ 
ᐃᓪᓗᑕᖃᕈᓐᓇᕐᓗᓂ ᑲᑎᒪᐅᖅᑐᓂᒃ 22-ᓂᒃ ᐊᑐᓂᑦ hectare ᐱᖃᓯᐅᑎᓗᑎᒃ ᑲᑎᒪᐅᖅᑐᑦ 
ᐊᔾᔨᒌᓐᖏᑦᑐᑦ ᐃᓪᓗᐃᑦ ᐱᖃᓯᐅᑎᓗᑎᒃ ᐃᓄᑐᖃᐃᑦ ᐃᓪᓗᖏᑦ. 

4.2    
 
ᓄᓇᓕᓐᓂᒃ ᐊᑐᓂᕐᒧᑦ ᓇᓗᓇᐃᖅᓯᓂᖅ ᑐᕌᒐᖃᖅᑐᖅ ᑲᔪᓯᑎᑦᓯᓂᕐᒥᒃ ᐊᒥᒐᓐᖏᑦᑯᒥᒃ ᓄᓇᒥᒃ 
ᓄᓇᓕᓐᓄᑦ ᐊᑐᖅᑐᐊᖅᑐᒥᒃ ᐊᑐᐃᓐᓇᐅᑦᓯᒍᑕᐅᓗᓂ ᐱᔭᕆᐊᑭᑦᑐᒥᒃ ᐊᖅᑯᑎᒥᒃ ᑭᓇᒃᑯᑐᐃᓐᓇᕐᓄᑦ 
ᐅᐸᒐᕐᓄᑦ ᐱᔨᑦᓯᕋᖅᑎᓄᓪᓗ, ᐊᒻᒪᓗ ᖁᒥᐅᑎᖃᕐᓗᑎᒃ ᐊᓚᒡᒐᐃᑦᑐᓂᒃ ᐱᒻᒪᕆᐅᔪᓂᓪᓗ 
ᐃᓂᒋᔭᐅᔪᓂᒃ ᓄᓇᓕᓐᓄᑦ ᐊᑐᖅᑕᐅᒍᓐᓇᖅᑐᓂᒃ. ᐊᑐᐊᒐᖏᑦ ᑲᑎᒪᔩᑦ ᐅᑯᐊ:  
 

a) ᓄᓇᓕᓐᓂᒃ ᐊᑐᕐᓂᕐᒧᑦ ᓇᓗᓇᐃᖅᑕᐅᔪᑦ ᐊᑐᖅᑕᓪᓗᐊᑕᐅᓂᐊᖅᑐᑦ 
ᑭᓇᒃᑯᑐᐃᓐᓇᕐᓅᖓᔪᓄᑦ (ᓲᕐᓗ ᐃᓅᓯᕐᒨᖓᔪᑦ, ᐱᖅᑯᓯᕐᒨᖓᔪᑦ, ᐅᑉᐱᕐᓂᕐᒧᑦ, ᐅᕙᓗ 
ᐃᓕᓐᓂᐊᓂᕐᒧᑦ) ᐊᒻᒪᓗ ᒐᕙᒪᒃᑯᑦ ᐱᔨᑦᕋᐅᑎᖏᓐᓄᑦ. 

b) ᓄᓇᓕᓐᓂ ᐅᐸᒐᐃᑦ ᓄᓇᓕᓪᓗᐊᑕᕐᓃᓐᓂᐊᖅᑐᑦ ᖃᐅᔨᓴᑦᓯᐊᕈᑕᐅᓗᓂ 
ᐊᑦᑕᓇᖅᑐᖃᓕᓐᖏᒃᑲᓗᐊᕐᒪᖔᖅ ᐊᒻᒪᓗ ᐱᔭᕆᐊᑭᑦᑐᒥᒃ ᐅᐸᒐᑦᓴᐅᓗᑎᒃ ᓄᓇᓕᓕᓐᓄᑦ.  

4.3  

ᑮᓇᐅᔭᓕᐅᕋᓱᐊᕐᕖᑦ ᓇᓗᓇᐃᖅᑕᐅᓯᒪᔪᑦ ᑐᕌᒐᖃᖅᑐᑦ ᐃᑲᔪᓯᓂᕐᒥᒃ ᓄᓇᓕᓐᓂᒃ ᖃᑭᒪᓇᓱᐊᕐᓂᕐᒥᒃ 
ᑲᔪᓯᑎᑦᓯᓂᒃᑯᑦ ᐊᑐᐃᓐᓇᖃᑦᓯᐊᕐᓂᕐᒥᒃ ᓈᒪᑦᑐᒥᒃ ᓄᓇᒥᒃ ᑮᓇᐅᔭᓕᐅᕋᓱᐊᕐᕕᑦᓴᓅᖓᔪᓂᒃ 
ᓄᓇᓕᓪᓗᐊᑕᕐᓂᒃ ᐊᑐᐃᓐᓇᐅᑦᓯᐊᕐᓗᑎᒃ ᓄᓇᓕᓐᓄᑦ. ᐊᑐᐊᒐᐃᑦ ᑲᑎᒪᔨᓄᑦ ᐅᑯᐊ:   
 



ᑭᒻᒥᕈᑦ    . 127-2014 

ᔮᓐᓄᐊᕆ, 2014 7

a) ᑮᓇᐅᔭᓕᐅᕋᓱᐊᕐᕖᑦ ᓇᓗᓇᐃᖅᑕᐅᓯᒪᔪᑦ ᐊᑐᖅᑕᐅᓂᐊᖅᑐᑦ ᑮᓇᐅᔭᓕᐅᕐᕕᐅᓗᑎᒃ 
ᒪᑯᓄᖓ ᑐᔪᕐᒥᕕᓐᓄᑦ. ᓂᕆᕕᓐᓄᑦ, ᓂᐅᕕᕐᕕᓐᓄᑦ, ᓇᒻᒥᓂᕆᔭᐅᔪᓄᑦ ᐊᒻᒪᓗ 
ᐊᓪᓚᕝᕕᓐᓄᑦ. 

b) ᐊᖏᕐᕋᖃᕐᕕᐅᔪᑦ ᐱᕕᖃᖅᑎᑕᐅᓂᐊᕐᒥᔪᑦ ᐃᓂᖃᑦᐸᑕ ᓄᓇᐅᑉ ᖁᓛᓂ 
ᑮᓇᐅᔭᓕᐅᕋᓱᐊᕐᕕᐅᔪᓂ. 

c) ᑮᓇᐅᔭᓕᐅᕋᓱᐊᕐᕖᑦ ᐃᓪᓗᐃᑦ ᐃᓂᖃᕐᓂᐊᖅᑐᑦ ᐊᑯᕐᖓᓐᓂ ᐊᖅᑯᑕᐅᒐᔭᖅᑐᑦ, 
ᐊᔪᕐᓇᓐᖏᒐᐃᑉᐸᑦ, ᐊᑦᑕᓇᑦᑕᐃᓕᒪᓗᑎᒃ ᐊᑐᐃᓐᓇᑦᓯᐊᕐᓗᑎᓪᓗ ᓄᓇᓕᓐᓄᑦ. 

d) ᑲᑎᒪᔩᑦ ᐃᓇᑦᓯᓂᐊᖅᑐᑦ ᐊᑐᖅᑕᐅᒃᑲᓐᓂᖁᔨᓗᑎᒃ ᐱᕙᓪᓕᐊᑎᑕᐅᓂᖏᓐᓂᒃ ᑕᕝᕙᐅᔪᑦ 
ᑮᓇᐅᔭᓕᐅᕋᓱᐊᕐᕖᑦ ᐃᓗᐊᓂ ᓄᓇᓖᑦ.   

4.4  

ᓇᑉᐸᖅᓯᒪᔪᖃᓐᖏᑦᑐᑦ ᓇᓗᓇᐃᖅᑕᐅᓯᒪᔪᑦ ᑐᕌᒐᖃᖅᑐᑦ ᓴᐳᔾᔨᕐᓂᒥᕐᒃ ᓯᓈᓂᒃ. ᐊᖅᑯᑎᖃᑦᓯᐊᕐᓗᓂ 
ᑕᕆᐅᕐᒧᑦ ᐊᒻᒪᓗ ᖁᒥᐅᒪᓗᑎᒃ ᓇᑉᐸᖅᑎᑦᓯᒪᕕᐅᓐᖏᑦᑐᓂ ᐃᓪᓗᖃᕐᕕᐅᔪᓂ 
ᐱᓐᖑᐊᕐᕕᐅᒍᓐᓇᖁᓪᓗᒋᑦ ᐊᒻᒪᓗ ᐱᖅᑯᓯᑐᖃᕐᓅᖓᔪᓂᒃ. ᐊᑐᐊᒐᖏᑦ ᑲᑎᒪᔩᑦ ᐅᑯᐊ:  
 

a) ᓇᑉᐸᖅᓯᒪᔪᖃᓐᖏᑦᑐᖅ ᓇᓗᓇᐃᖅᑕᐅᓯᒪᔪᖅ ᐊᑐᖅᑕᐅᓪᓗᐊᑕᕐᓂᐊᖅᑐᖅ 
ᒥᓐᖑᐃᕐᓯᕐᕕᓐᓄᑦ, ᐱᓱᕋᔮᕝᕕᓐᓄᑦ, ᐱᖅᑯᓯᕐᒨᖓᔪᓄᑦ ᐱᓐᖑᐊᕐᓂᐅᔪᓄᓪᓗ ᒪᑯᓄᖓᓗ 
ᓯᓈᓂ ᐃᓪᓗᕋᓛᓄᑦ, ᑐᓚᑦᑕᕐᕕᓐᓄᑦ, ᐅᒥᐊᖃᕐᕕᐅᔪᓄᑦ, ᕿᒻᒥᖃᕐᕕᓐᓄᑦ, ᓄᓇᓕᓐᓂ 
ᑐᓚᑦᑕᕐᕕᓐᓄᑦ, ᐅᒥᐊᕐᔪᐊᒃᑰᖅᑐᒥᓂᕐᓄᑦ ᐃᓂᐅᑲᐃᓐᓇᖅᑐᓄᑦ ᐊᒻᒪᓗ ᓱᓇᒃᑯᑎᓄᑦ 
ᐅᒥᐊᕐᔪᐊᑦ ᐊᐅᓚᓂᖃᕐᓂᖏᓐᓂ, ᓄᓇᓕᓐᓂᓗ ᐋᖅᑭᐅᒪᔾᔪᑏᑦ ᒪᑯᐊ ᓲᕐᓗ 
ᐃᒻᒥᖅᑐᖅᑕᐅᕕᒃ. ᐊᑐᖅᑕᐅᓂᓕᒫᖏᑦ ᒪᓕᒐᖃᕆᐊᓖᑦ ᐃᓱᒪᖅᓲᑕᐅᑦᓱᑎᓪᓗ ᑲᑎᒪᔨᓄᑦ. 

b) ᓱᕈᓯᕐᒧᑦ ᐱᓐᖑᐊᕐᕕᒃ ᐃᓂᖃᕆᐊᓕᒃ 300 ᒦᑕᓂᒃ ᐅᖓᓯᓐᓂᖃᕐᓗᓂ ᓇᓪᓕᑐᐃᓐᓇᖏᓐᓂᒃ 
ᐊᖏᕐᕋᕆᔭᐅᔪᑦ ᓄᓇᓕᓐᓂ. 

c) ᐊᓯᐊᒍᑦ ᐅᖃᖅᑕᐅᓯᒪᓐᖏᑐᐊᖅᐸᑦ ᑲᒥᓯᓇᐅᑉ ᓄᓇᖁᑎᖓᓄᑦ ᐃᓚᒋᔭᐅᔪᖅ 100-ᓂᒃ 
ᐃᑎᒐᓂᒃ ᑕᑭᓂᓕᓐᓂᒃ ᓄᓇ (30.5 ᒦᑕᐃᑦ) ᓯᓈᖓᓂᒃ ᐃᒪᐅᑉ ᑭᓪᓕᖓᓂᒃ ᓇᒧᑐᐃᓐᓇᖅ 
ᑰᓐᓂᒃ ᑰᒐᓛᓐᓂᓘᓐᓃᑦ. ᑲᑎᒪᔩᑦ ᐃᓱᒪᑦᓴᖅᓯᐅᕈᑎᖃᕈᓐᓇᖅᑐᑦ ᐃᒪᐃᔭᐃᓂᕐᒥᒃ ᑕᓯᕐᒥᒃ 
ᑕᐃᒪᐃᑦᓴᕆᐊᖃᕈᑎᒃ ᓯᕗᕐᒥ ᐱᕙᓪᓕᐊᑎᑦᓯᓂᕐᒧᑦ ᑖᒃᑯᐊᓪᓗᐊᑦ ᐊᖏᖅᑕᐅᒋᐊᓖᑦ 
ᐊᓂᒎᑎᓯᒪᑐᐊᖅᐸᑕ. 

d) ᑲᑎᒪᔩᑦ ᐃᑲᔪᖅᑐᕐᓂᐊᖅᑐᑦ ᐱᕙᓪᓕᐊᑎᑕᐅᓂᖓᓂᒃ ᓄᑖᑉ ᓄᓇᓕᓐᓂ ᑐᑦᑕᕐᕕᐅᑉ 
ᐊᑦᑐᐊᓗᓂ ᓄᓇᓪᓕᓗᐊᑕᕐᓄᑦ.   

 
4.5  
 
ᓴᓐᓇᕖᑦ ᐋᖅᑭᑦᓯᒪᓂᖓᑦ ᑐᕌᒐᖃᖅᑐᖅ ᒥᑭᓪᓕᑎᕿᓂᕐᒥᒃ ᐊᑦᑐᐃᓂᕐᓗᓐᓂᐅᔪᓂᒃ 
ᐅᓗᕆᐊᓇᖅᑐᓂᓪᓗ ᐊᑦᑐᐊᔪᓂᒃ ᓴᓐᓇᕕᓐᓄᑦ ᒪᑯᐊ ᓂᐱᓖᑦ, ᐳᔪᕐᓗᒃ, ᑎᐹᕿᔪᑦ, ᓄᓇᓯᐅᑎᓄᑦ 
ᐅᑦᓯᕕᓕᓐᓄᑦ ᐃᖏᕐᕋᑰᑦ, ᐊᒻᒪᓗ ᓴᓂᕐᕙᖅᑕᐅᓯᒪᓂᖏᑦ ᐅᓪᓗᕆᐊᓇᑐᐃᓐᓇᕆᐊᓖᑦ 
ᐊᑐᖅᑕᐅᑭᑕᓐᓂᖏᓐᓄᑦ ᑕᒪᒃᑯᐊ ᓄᓇᓕᓐᓂ. ᐊᑐᐊᒐᖏᑦ ᑲᑎᒪᔩᑦ ᐅᑯᐊ:   

a) ᐊᑐᕈᓐᓇᖅᑎᑕᐅᔪᑦ ᓴᓐᓇᕕᓐᓂ ᓇᓗᓇᐃᖅᓯᒪᔪᓂ ᐱᖃᓯᐅᑎᓂᐊᖅᑐᑦ ᖃᓄᑐᐃᓐᓇᑦᓯᐊᖅ 
ᓴᓇᓂᐅᔪᑦ, ᓱᓇᒃᑯᑖᖃᐅᑎᖃᕐᓃᓪᓗ ᐊᒻᒪᓗ ᐊᑐᖅᑕᐅᓂᐅᔪᑦ ᐊᑦᑐᐊᓂᖃᖅᑐᑦ ᐃᒪᖅᑎᒍᑦ 
ᐃᖏᕐᕋᔾᔪᑎᓄᑦ.  ᐊᖏᖅᑕᐅᓯᒪᔪᑦ ᐊᑐᖅᑕᐅᒍᓐᓇᕐᓂᖏᓐᓄᑦ ᐱᖃᓯᐅᔾᔨᓂᐊᖅᑐᑦ 
ᓄᓇᓯᐅᑎᒃᑯᕕᓐᓂᒃ, ᐊᐅᒪᓕᐅᕐᕕᓐᓂᒃ ᐊᒻᒪᓗ ᐅᖅᓱᐊᓗᖃᐅᑎᓂᒃ.

b) ᑲᑎᒪᔩᑦ ᐱᕙᓪᓕᐊᑎᑦᓯᓂᐊᖅᑐᑦ ᓄᑖᓂᒃ ᓴᓐᓇᕕᓐᓄᑦ ᐃᓂᑦᓴᐅᔪᓂᒃ ᓴᓂᐊᓂ 
ᐊᑦᑕᕐᕕᒥᓂᑐᖃᐅᑉ ᒥᑭᓪᓕᑎᒃᑲᓐᓂᖁᓪᓗᒍ ᓄᓇᐅᑉ ᐊᑦᑐᖅᑕᐅᓂᖓ 
ᖁᒥᐅᑕᐅᒪᑎᓪᓗᖏᓪᓗ ᓄᓇᐃᑦ ᖃᓂᓐᓂᖅᓴᐅᔪᑦ ᓄᓇᓕᓪᓗᐊᑕᕐᓄᑦ 
ᐊᖏᕐᕋᖃᕐᕕᐅᓂᐊᖅᑎᓪᓗᒋᑦ ᓄᓇᓕᓕᓐᓄᓪᓗ ᐊᑐᖅᑕᐅᓗᑎᒃ. ᑲᑎᒪᔩᑦ 
ᐱᓕᕆᖃᑎᖃᕐᓂᐊᖅᑐᑦ ᓄᓇᓕᓐᓂᒃ ᓇᒻᒥᓂᓕᓐᓂᒃ ᐊᒻᒪᓗ ᒐᕙᒪᒃᑯᓐᓂᒃ ᐊᐅᓚᓂᐅᔪᓂᒃ 
ᓇᓗᓇᐃᔭᓗᑎᒃ ᐱᕕᑦᓴᖃᕐᓂᐅᔪᓂᒃ ᓄᑦᑎᖅᑎᕆᓂᕐᒧᑦ ᐱᕕᑦᓴᖃᕐᓂᐅᑉ ᐃᓗᐊᓂ 
ᓴᓐᓇᕕᓐᓅᖓᔪᖁᑎᓕᓐᓂᒃ (ᓲᕐᓗ ᓄᓇᓯᐅᑎᒃᑯᕖᑦ, ᓱᓇᒃᑯᑖᖃᐅᑏᑦ, ᐊᐅᒪᓕᐅᕕᒃ) 
ᓴᓐᓇᕕᓐᓄ.

4.6  

ᐃᖏᕐᕋᔾᔪᑎᓅᖓᔪᖅ ᓇᓗᓇᐃᖅᑕᐅᓯᒪᔪᑦ ᑐᕌᖓᔪᑦ ᓴᐳᔾᔨᓂᕐᒧᑦ ᖃᐅᔨᓴᑦᓯᐊᕐᓂᕐᒧᓪᓗ 
ᐊᑦᑕᓇᓐᖏᑦᑐᒃᑯᑦ ᐊᐅᓚᓂᖏᓐᓂᒃ ᒥᑦᑕᕐᕖᑦ ᐊᒻᒪᓗ ᐊᑦᑐᐊᔪᑦ ᐊᐅᓚᓂᐅᔪᑦ ᒪᑯᐊ 
ᖃᖓᑕᔫᓕᕆᔨᒃᑯᑦ ᑲᓇᑕᒥ ᑐᓴᐅᒪᖃᑦᑕᐅᑎᖃᕐᕕᖏᑦ. ᐊᑐᐊᒐᖏᑦ ᑲᑎᒪᔩᑦ ᐅᑯᐊ:   
 

a) ᐊᑐᕐᓂᐅᒍᓐᓇᖅᑎᑕᐅᔪᖅ ᐃᖏᕐᕋᔪᓕᕆᔨᒃᑯᓐᓄᑦ ᓇᓗᓇᐃᖅᑕᐅᓯᒪᔪᓄᑦ ᐱᖃᓯᐅᔾᔨᔪᑦ 
ᐊᐅᓚᓂᐅᔪᓂᒃ ᐊᑦᑐᐊᔪᓂᒃ ᖃᖓᑕᔫᑦ ᐃᖏᕐᕋᓂᖏᓐᓄᑦ ᐊᒻᒪᓗ ᐊᑐᐃᓐᓇᖃᕐᓂᕐᒧᑦ 
ᑕᒪᒃᑯᓄᖓ ᐊᐅᓚᓂᐅᔪᓄᑦ ᑮᓇᔭᐅᓕᕋᓱᐊᕈᑕᐅᔪᓄᑦ ᑐᓴᐅᒪᖃᑦᑕᐅᑎᖃᕐᕕᐅᔪᓄᓪᓗ. 

b) ᐱᕙᓪᓕᐊᓂᓕᒫᖑᔪᑦ ᐃᓗᐊᓂ 4  ᑭᓛᒥᑕᐃᑦ ᑭᓪᓕᖓᓂᒃ ᒥᑦᑕᕐᕕᐅᑉ, ᑕᐃᒫᒃ 
ᑕᑯᑦᓴᐅᑎᑕᐅᒻᒪᑦ ᐅᐃᒍ 3-ᒥ, ᒪᓕᒋᐊᖃᕐᓂᐊᖅᑐᑦ ᑭᒻᒥᕈᑦ ᒥᑦᑕᕐᕕᒻᒧᑦ ᑭᓪᓕᒋᔭᐅᔪᒧᑦ 
ᒪᓕᒐᕐᓂᒃ. ᐱᕙᓪᓕᐊᑎᑦᓯᓂᕐᒧᑦ ᑐᑦᓯᕋᐅᑏᑦ ᑐᑭᓯᒋᐊᕈᑕᐅᒋᐊᓖᑦ ᓄᓇᕗᒻᒥ ᒥᕝᕖᑦ 
ᕿᒥᕐᕈᔭᐅᓗᑎᒃ ᐊᖏᖅᑕᐅᓗᑎᓪᓗ ᐱᕙᓪᓕᐊᓂᖃᖅᑎᑦᓯᕕᐅᒍᒪᔪᒥ ᐊᑦᑐᐊᔪᓂ ᒥᑦᑕᕐᕕᓐᓄᑦ 
ᐊᒻᒪᓗ/ᐅᕝᕙᓗ ᐊᐅᓚᓂᐅᔪᖅ ᐅᓚᕕᓐᓂᐊᖅᐸᑦ ᒥᑦᑕᕐᕕᒻᒥᒃ ᐊᐅᓚᓂᐅᔪᓂᒃ. 

c) ᐱᕙᓪᓕᐊᑎᑦᓯᓂᓕᒫᑦ ᐃᓗᐊᓐᓂ ᐃᖏᕐᕋᔪᓕᕆᓂᕐᒧᑦ ᑭᓪᓕᒋᔭᐅᔪᑦ ᑐᓴᐅᒪᖃᑦᑕᐅᑎᓂᕐᒧᑦ 
ᐃᓪᓗᒧᑦ ᑐᓐᖓᕕᖃᖅᐸᑦ ᐊᖏᕐᓂᖏᓐᓂᒃ ᖃᖓᑕᔫᓕᕆᔨᒃᑯᑦ ᑲᓇᑕᒥ.

d) ᑲᑎᒪᔩᑦ ᐊᑐᖅᑕᐅᖁᔨᓚᖓᓐᖏᑦᑐᑦ ᐊᖅᑯᑎᓂᒃ ᓇᓗᓇᐃᖅᑕᐅᓯᒪᓐᖏᑦᑐᓂᒃ 
ᑭᓇᒃᑯᑐᐃᓐᓇᕐᓄᑦ ᐊᖅᑯᑎᐅᒋᐊᖏᑦ. 

4.8  
 
ᓄᓇᐃᑦ ᑲᔾᔮᕐᕖᑦ ᐊᑑᑎᔪᑦ ᕿᓐᖑᒻᒥᒐᖅᓯᒪᓐᖏᑦᑐᓕᒫᓄᑦ ᓄᓇᓄᑦ ᐃᓗᐊᓐᓂ ᕼᐋᒻᒪᓚᒃᑯᑦ 
ᑭᓪᓕᖏᑦᑕ ᐊᒻᒪᓗ ᓇᓗᓇᐃᖅᑕᐅᓯᒪᒐᑎᒃ ᐊᓯᖏᓐᓄᑦ ᓄᓇ ᐊᑐᖅᑕᐅᓂᐊᕆᐊᖓ ᑐᕌᒐᖃᖅᓱᑎᓪᓗ 
ᓴᐳᔾᔨᓂᕐᒥᒃ ᑲᔾᔮᓇᕐᓂᖓᓂᒃ ᐊᒻᒪᓗ ᐱᖅᑯᓯᖅᑎᒍᑦ ᐊᑦᑐᐊᓂᖓᓂᒃ ᓄᓇᐅᑉ - “ᓄᓇ” - 
ᐊᑐᐃᓐᓇᐅᑎᖏᓐᓇᕋᓗᐊᕐᓗᒍ ᐱᖅᑯᓯᕐᓅᖓᔪᓄᑦ, ᐱᓐᖑᐊᕐᓂᕐᒧᑦ ᐳᓚᕋᑦᑐᓕᕆᓂᕐᒧᓪᓗ 
ᐊᐅᓚᓂᐅᔪᓄᑦ, ᐊᒻᒪᓗ ᐅᔭᕋᓐᓂᐊᕐᓂᖅ. ᐊᑐᐊᒐᖏᑦ ᑲᑎᒪᔩᑦ ᐅᑯᐊ:  

a) ᑲᔾᔮᕐᓇᖅᑑᑉ ᓄᓇᐅᑉ ᓇᓗᓇᐃᖅᑕᐅᓯᒪᓂᖓ ᐱᕕᖃᖅᑎᑦᓯᒐᔪᑦᑐᖅ ᐱᖅᑯᓯᖅᑎᒍᑦ, 
ᐳᓚᕋᑦᑐᓕᕆᓂᕐᒧᑦ ᐊᒻᒪᓗ ᐱᓐᖑᐊᕐᕕᐅᒍᓐᓇᖅᓱᑎᒃ. ᐊᑐᖅᑕᐅᒍᓐᓇᕐᓂᖏᑦ ᐱᖃᓯᐅᔾᔨᔪᑦ 
ᕿᒧᑦᓯᓂᒃ, ᐅᔭᕋᓐᓂᐊᕐᓂᕐᒥᒃ, ᐊᒻᒪᓗ ᐋᖅᑭᐅᒪᔾᔪᑎᓄᑦ ᐊᐅᓚᓂᐅᔪᓂᒃ ᓄᓇᓕᓐᓂ 
ᖃᑭᒪᓇᓱᐊᕐᓂᐅᑉ ᐱᕙᓪᓕᐊᓂᖓᓄᑦ. 

b) ᑲᑎᒪᔩᑦ ᖃᐅᔨᓴᑦᓯᐊᕐᓂᐊᖅᑐᑦ ᐱᕙᓪᓕᐊᑎᑦᓯᓂᖅ ᐊᑦᑐᐃᓂᕐᓗᖏᒃᑲᓗᐊᕐᒪᖔᖅ ᐆᒪᔪᕐᓂᒃ, 
ᐆᒪᔪᖃᕐᕕᓐᓂᒃ, ᐊᒻᒪᓗ ᐊᖑᓇᓱᕐᕕᓐᓂᒃ ᒪᓕᑦᓯᐊᕐᓗᑎᓪᓗ ᖃᐅᔨᒪᓕᑕᐅᔪᓂᒃ ᐃᓄᐃᑦ 
ᖃᐅᔨᒪᔭᑐᖃᖏᓐᓂᒃ.    

4.8  
 
ᐊᑦᓯᕖᑦ ᓇᓗᓇᐃᖅᑕᐅᓯᒪᓂᖏᑦ ᑐᕌᒐᖃᖅᑐᑦ ᓄᓗᓇᐃᖅᓯᓂᕐᒥᒃ ᑕᕝᕙᐅᔪᓂᒃ ᐅᕝᕙᓗ 
ᐊᑦᓯᕕᐅᖃᑦᑕᖅᓯᒪᔪᓂᒃ ᖃᐅᔨᓴᑦᓯᐊᕈᑕᐅᓗᓂ ᓯᕗᓂᕐᒥ ᐱᕙᓪᓕᐊᓂᕐᒧᑦ ᐊᐳᖅᑕᕈᑕᐅᒍᓐᓇᖅᑐᓂᒃ. 
ᐊᑐᐊᒐᖏᑦ ᑲᑎᒪᔩᑦ ᐅᑯᐊ:   
 

a) ᐊᑦᑕᕐᕖᑦ ᓇᓗᓇᐃᖅᑕᐅᓯᒪᓂᖏᑦ ᐱᕕᖃᖅᑎᑦᓯᒍᑕᐅᔪᑦ ᐊᓯᖏᓐᓂᒃ 
ᐱᕙᓪᓕᐊᓂᖅᑕᖃᕆᐊᖃᕋᓂ ᐋᒡᒐᐅᒐᓗᐊᖅ ᑕᐃᒃᑯᐊ ᐊᑐᕐᓂᐅᔪᑦ ᐊᑦᑐᐊᔪᑦ ᐊᐅᓚᓂᐅᔪᒧᑦ 
ᐅᑎᖅᑎᑦᓯᓂᕐᒧᓪᓘᓐᓃᑦ ᐊᑦᑕᕐᕕᐅᓯᒪᔪᓂᒃ. 

b) ᕼᐋᒻᒪᓚᒃᑯᑦ ᓄᖅᑲᖓᑎᑦᓯᓂᐊᖅᑐᑦ ᐱᕙᓪᓕᐊᑎᑦᓯᓂᕐᒥᒃ ᐊᖏᕐᕋᖃᕐᓂᕐᒨᖓᔪᓂᒃ 
ᐊᑐᕐᓂᕐᒥᓪᓗ ᓂᕿᖃᕐᕕᒋᓗᒍ ᐅᕝᕙᓗ ᓂᕿᓕᕆᕕᒋᓗᒍ ᐃᓗᐊᓂ 450 ᒦᑕᐃᑦ 
ᐅᖓᓯᓐᓂᐅᔪᑦ ᓇᐅᑐᐃᓐᓇᕐᒥᒃ ᐊᑦᑕᕐᕕᐅᓯᒪᔪᒥᕐ, ᑐᓐᖓᕕᒋᑦᓱᒋᑦ   

 ᑭᓇᒃᑯᑐᐃᓐᓇᕐᓅᖓᔪᒥ ᒪᓕᒐᕐᔪᐊᕐᒥ.  

c) ᕼᐋᒻᒪᓚᒃᑯᑦ ᓄᖅᑲᖓᑎᑦᓯᓂᐊᖅᑐᑦ ᐱᕙᓪᓕᐊᑎᑕᐅᓂᖏᓐᓂᒃ ᑭᓇᒃᑯᑐᐃᓐᓇᕐᓅᖓᔪᑦ 
ᐊᖅᑯᑏᑦ ᐅᕝᕙᓗ ᐃᓗᕕᖃᕐᕕᒻᒨᖓᔪᓂᒃ ᐃᓗᐊᓂ 90 ᒦᑕᐃᑦ ᐊᑦᑕᕐᕕᒻᒥᒃ 
ᐅᖓᓯᓐᓂᖃᕐᓗᓂ, ᑐᓐᖓᕕᒋᑦᓱᒋᑦ ᐃᓘᓐᓈᒍᑦ ᓴᓗᒪᓂᕐᒧᑦ ᒪᓕᒐᐃᑦ  

 .   

d) ᕼᐋᒻᒪᓚᒃᑯᑦ ᕿᒥᕐᕈᓂᐊᖅᑐᑦ ᓇᓖᕌᕋᑦᓴᓕᒫᓂᒃ ᑲᑎᖅᓱᖅᓯᒪᔪᓄᑦ ᑭᓈᓗᓐᓂᒃ 
ᐊᐅᓚᑦᓯᓂᕐᒧᑦ ᐅᑯᐊ ᐱᖃᓯᐅᑎᑦᓱᑎᒃ:

a. ᓈᒻᒪᒐᓗᐊᕐᒪᖔᖅ ᒫᓐᓇ ᐊᑦᑕᕐᕕᐅᔪᖅ ᐊᑯᓃᖅᑐᒧᑦ ᐊᑐᕐᓂᐊᓗᓂ;

b. ᐊᑐᕐᓕᖅ ᐆᑎᑎᕈᓐᓂᒃ’

c. ᒪᕕᕋᓪᓕᒃ ᐅᑎᖅᑎᑦᒥᓕᕐᓄᑦ ᐊᐅᓚᓃᑦ; ᐊᒻᒪᓗ

d. ᐃᑲᔪᖅᓯᔪᑦ ᐅᐸᓗᖓᐃᔭᐅᑏᑦ, ᒪᑯᐊ ᐊᑐᓗᐊᑦᑕᐃᓕᒪᓃᑦ, ᐊᑐᒃᑲᓐᓂᖃᑦᑕᕐᓃᑦ, 
ᓄᑖᕈᖅᑎᕆᓃᓪᓗ ᓴᓂᓐᓂᒃ.  

4.9  

ᑐᐊᐸᑦᑕᕐᕕᑦᓴᐃᑦ ᓇᓗᓇᐃᖅᑕᐅᓯᒪᔪᑦ ᑐᕌᒐᖃᖅᑐᑦ ᓴᐳᔾᔨᓂᕐᒥᒃ ᑲᑎᓯᒪᔪᓂᒃ ᓄᐊᑦᓯᕕᐅᔪᓂᒃ 
ᓯᕗᓂᕐᒥ ᐲᔭᕋᑦᓴᓂᒃ. ᐊᑐᐊᒐᖏᑦ ᑲᑎᒪᔩᑦ ᐅᑯᐊ:  

a) ᑐᐊᐸᑦᑕᕐᕕᑦᓴᐃᑦ ᓇᓗᓇᐃᖅᑕᐅᓂᖏᑦ ᐱᕕᖃᖅᑎᑦᓯᒍᑕᐅᓐᖏᑦᑐᑦ 
ᐱᕙᓪᓕᐊᑎᑦᓯᒍᓐᓇᕐᓂᕐᒧᑦ ᐋᒡᒐᐅᒐᓗᐊᖅ ᐊᑐᐃᓐᓇᖃᕈᓐᓇᕐᓂᕐᒧᑦ ᐊᐅᓚᓂᐅᔪᓂᒃ ᐅᕝᕙᓗ 
ᐅᑎᖅᑎᑎᕆᓂᐅᔪᒥᒃ ᑐᐊᐸᑦᑕᕐᕕᐅᓯᒪᔪᒥᒃ.  

4.10   
 
ᕼᐋᒻᒪᓚᒃᑯᓐᓄᑦ ᖁᒥᐅᑕᐅᓯᒪᔪᑦ ᑐᕌᒐᖃᖅᑐᑦ ᖁᒥᐅᓯᒪᓂᕐᒥᒃ ᓄᓇᒥᒃ ᓯᕗᓂᕐᒥ ᐱᕈᖅᐸᓪᓕᐊᓂᕐᒧᑦ 
ᓄᓇᓕᓐᓂ. ᐊᑐᐊᒐᖏᑦ ᑲᑎᒪᔩᑦ ᐃᒪᐃᓕᖓᔪᑦ:  
 

a) ᕼᐋᒻᒪᓚᒃᑯᓐᓄᑦ ᖁᒥᐅᑕᐅᓯᒪᔪᖅ ᐱᕕᖃᖅᑎᑦᓯᓐᖏᑦᑐᖅ ᐱᕙᓪᓕᐊᑎᑦᓯᓂᕐᒥᒃ 
ᐋᒡᒐᐅᒐᓗᐊᖅ ᐊᑐᖅᑕᐅᑲᐃᓐᓇᕈᓐᓇᕐᓂᖅ ᐊᖏᖅᑕᐅᓯᒪᑉᐸᑕ ᑲᑎᒪᔨᖏᓐᓄᑦ. 

b) ᓄᓇᓕᓐᓂ ᖁᒥᐅᑕᐅᓯᒪᔪᑦ ᓄᓇᐃᑦ ᓇᓗᓇᐃᖅᑕᐅᑲᓐᓂᕆᐊᓖᑦ ᐋᖅᑭᒋᐊᕈᑎᑎᒍᑦ ᐆᒧᖓ 
ᐸᕐᓇᐅᑎᒧᑦ ᓯᕗᕐᖓᓂ ᐊᑐᖅᑕᐅᓂᖓᑕ ᓄᓇᓕᓐᓂᒃ ᐊᖏᓪᓕᒋᐊᕆᓂᕐᒧᑦ.

c) ᐃᓱᒪᒋᔭᐅᓯᒪᔪᖅ ᐊᖅᑯᑎᓄᑦ ᑲᓲᒪᓂᐅᔪᖅ ᑕᑯᑦᓴᐅᑎᑕᐅᔪᖅ ᐃᓚᖏᓐᓂ ᕼᐋᒻᒪᓚᒃᑯᓐᓄᑦ 
ᖁᒥᐅᑕᐅᓯᒪᔪᓂ ᓄᓇᓂ ᐃᓱᒪᒋᔭᖃᖅᓱᑎᒃ ᑲᓲᒪᓂᐅᔪᓂᒃ ᑕᕝᕙᐅᔪᓄᑦ ᐊᖅᑯᑎᓄᑦ 
ᑲᓲᒪᓂᐅᔪᓄᑦ, ᓯᕗᓂᕐᒥ ᓄᓇᐃᑦ ᐊᑐᖅᑕᐅᓂᑦᓴᖏᓐᓂᒃ, ᐊᓄᕆᐅᑉ 
ᓇᑭᓐᖔᕐᓂᕆᒐᔭᖅᑕᖓᓂᒃ, ᓯᕿᓂᐅᑉ ᖃᓄᐃᓕᖓᓂᖓᓂᒃ, ᑰᓐᓃᑦ, ᓄᓇᐅᓪᓗ 
ᖃᓄᐃᓕᖓᓂᖓᓂᒃ. ᐃᓱᒻᒪᓯᖅ ᐊᓯᔾᔨᕆᐊᖃᑐᐃᓐᓇᕆᐊᓕᒃ ᑐᓐᖓᕕᒋᓗᒋᑦ ᓄᓇᓕᓐᓂᒃ 
ᑭᓐᖒᒪᒋᔭᐅᔪᑦ ᑲᒪᒋᔭᐅᓕᖅᐸᑦ ᓇᓗᓇᐃᔭᖅᓯᒪᔪᖅ ᐃᓪᓗᓕᐅᕐᕕᑦᓴᖅ ᐋᖅᑭᑦᓯᒪᓂᖓᓄᑦ 
ᐊᐅᓚᓂᐅᔫᑉ. 




